
Janahitakarani Bhavanidhitarani Samskritiparampara

ஜநஹிதகரணீ ப⁴வநிதி⁴தரணீ ஸம்ஸ்க்ரு’திபரம்பரா

ஜநஹிதகரணீ ப⁴வநிதி⁴தரணீ ஸம்ஸ்க்ரு’திபரம்பரா
த்ரிபு⁴வநகமநீ ஜக³தி விஜயதே பா⁴ரத-வஸுந்த⁴ரா ॥
ப⁴வகல்யாணீ பரமபுராணீ ஶ்ருதிவாணீ மஹிதா ।
பு⁴விவிக்²யாதா ஜக³த³வதா³தா தி³வ்யகலா ஸஹிதா ॥
தி³ஶிதி³ஶி ஸுஜலா ப்ரதிகணமமலாஶ்யாமலஸஸ்யத⁴ரா ।
த்ரிபு⁴வநகமநீ ஜக³தி விஜயதே பா⁴ரத-வஸுந்த⁴ரா ॥ 1॥
த⁴வளஹிமாலய முகுடாப⁴ரணம் ஶிரஸா த்⁴ரு’தம் யயா ।
ஜலநிதி⁴நூபுரஶிஞ்சிதசரணௌ த்⁴ரியதே ஸதா³ தயா ॥
ஹ்ரு’தி³ஶுசிஸரலா மநஸி ச தரலா மாநவதா முக²ரா ।
த்ரிபு⁴வநகமநீ ஸதா³ விஜயதே பா⁴ரத-வஸுந்த⁴ரா ॥ 2॥
நவவிஜ்ஞாநம் க³தமஜ்ஞாநம் ப்ரதிதி³நமத்ர த்⁴ரு’தம் ।
கு³ணஸம்ஜ்ஞாநம் த்³விதஸந்தா⁴நம் ஸததமிஹைவ க்ரு’தம் ॥
ஶுப⁴க³திவரணீ ஹிதரதித⁴ரணீ ஶுப⁴கர்மஸு சதுரா ।
த்ரிபு⁴வநகமநீ ஜக³தி விஜயதே பா⁴ரத-வஸுந்த⁴ரா ॥ 3॥
ப்ரக்ரு’திபேஶலா ஶுசி ஸுகோமலா மே ஸ்வதே³ஶத⁴ரணீ ।
பு⁴வநவந்தி³தா லோகநந்தி³நீ விஶ்வராக³கரணீ ॥
நிஜஸுதஜநபரிபாலநசதுரா ரிபுகுலஜீவஹரா ।
த்ரிபு⁴வநகமநீ ஜக³தி விநயதே பா⁴ரத-வஸுந்த⁴ரா ॥ 4॥
பு⁴வி நிஜஜநநீரக்ஷாகரணே வயம் ப³த்³த⁴கக்ஷா:।
உத்³த⁴தரிபுத³ல ஶிர: கர்தநே வயம் ஸதா³ த³க்ஷா:॥
நவலஸஹஸ்ராப்³தி³ம் ப்ரவிஶதே மே ஜநநீகு³ணமது⁴ரா ।
த்ரிபு⁴வநகமநீ ஜக³தி விஜயதே பா⁴ரத-வஸுந்த⁴ரா ॥ 5॥

- டா³ॅ இச்சா²ராம த்³விவேதீ³ “ப்ரணவ”

